
 

 

 
 
 
 

2026ko urriaren 2a        4. zenbakia 

 
 
 

Artezkaritza kontseiluaren bilera-data 

Datorren asteazkenean, urriak 7, Artezkaritza Kontseiluaren 
hurrengo bilera izango da. Bertan aipatzeko gairen bat 
izanez gero, artezkaritza@udarregi.eus helbidera bidaliz 
jakinarazi dezakezue.  

 
 

Udarregiren eraldaketa prozesua 

Udarregi Ikastolan eraldaketa prozesuan gauden honetan, 
gure ardatza Pertsona Eredua komunitate osoan berdin 
ulertzea eta elkarlanean garatzea da. Horretarako, 
ezinbestekotzat jotzen dugu familiok prozesu honetan 
parte hartzea. Prozesu parte hartzaile hau bi saiotan egituratu da. Bakoitza ordu eta 
erdikoa izango da. Lanketa, hasiera batean, etapaka egingo da ondorengo datetan. 

● DBH, urriak 26 eta azaroak 9.  
● LH, urriak 27 eta azaroak 10.  
● HH, urriak 28 eta azaroak 11.  

Bilera guztiak Agerialdeko 3. solairuan egingo dira arratsaldeko 16.45tan hasita. Zure 
seme edo alabaren etapako bilerara ezin izango bazenu etorri beste etapa bateko 
bileran ongi etorria izango zara. Inika bidez izen emateko galdetegia jasoko duzue eta 
urriak 16rako betetzea eskertuko genuke. GURE AMETSA HAU KOMUNITATEAN ETA 
ELKARLANEAN AURRERA EMATEA DA. ANIMATU ETA IZENA EMAN.  
 
 
 

mailto:artezkaritza@udarregi.eus


Jangela-zerbitzua 
●​ Urrian bazkaldarrek izango duten menua honako esteka hauetan ikus 
dezakezue:  menu arruntak eta  menu bereziak.  

●​ Izen-ematea: Norbaitek jangela zerbitzua erabili behar izanez gero edo izena 
emanda egonik ez badu zerbitzurik behar, usurbil@ikastola.eus 
helbide elektronikora mezua bidaliz jakinaraziko du gutxienez 
bezperan 13:00ak aurretik. Horrela eginez gero, menuari 
dagokion deskontua, 3,30 €, aplikatuko da urritik maiatzera 
bitarte. Iraila eta ekainean egun solteka kobratzen da, 8,50 €, 
eta ez bada zerbitzua behar, idatziz bezperan 13:00 aurretik 
idatziz egin ezkero, ez da eguna kobratzen. Kobrantzak hurrengo hilabeteko 16an 
egiten dira. 

●​ Eskolaz kanpoko ekintzetara joateko jangelatik irteteko baimena. Kurtsoan 
zehar seme/alabak eskolaz kanpoko ekintzetara (ingelera, musika,...) joan behar 
izanen gero, galdetegia betetzea derrigorrezkoa da. 
 
 

Kilometroak eguna 

KILOMETROAK lehen aldiz 1977an ospatu zen, Beasain eta Lazkao 
artean eta Ibilian-ibilian, bueltan! 50 urte ondoren igande 
honetan, urriak 4 KILOMETROAK ospatuko da Lazkaon berriro ere. 
Egun bikaina izango da, animatu parte hartzera, ekintza ugari 
egongo da familian eta euskalgiroan aritzeko.  
 
 
 

Euskara ikastaroa 

Usurbilgo Udalak euskara ikasteko eskaintza handitu eta hobetu nahi 
du. Lehenik, ordea, jakin nahi du herrian zein behar dauden, eta, 
horretarako, galdetegi bat prestatu dute, herritarrek adieraz dezazuen 
zer beharko zenuketen euskara ikasteko: zein ordutegi, zein 
ikastaro-mota, laguntzak eta abar. 
Beraz, zuen euskalduntze-bidean laguntzeko, anima zaitezte tartetxo 
bat hartu eta galdetegia betetzera. Mila esker. 

https://udarregi.eus/sites/default/files/menuak/2026-09/02.URRIA_2026_UDARREGI_EUSKARAZ.pdf
https://udarregi.eus/sites/default/files/menuak/2026-09/2026_urria_euskaraz_bereziak.pdf
mailto:usurbil@ikastola.eus
https://docs.google.com/forms/d/e/1FAIpQLScRbck1A5QxKZYiAqveqY4xHznsgFgl-MxXtpSYs2B5qUmwKw/viewform?usp=publish-editor
https://my.liberaforms.org/euskara-ikastaroen-beharra-ezagutzeko-galdetegia


 

 

Guraso-bilerak 
HHko ikasturte hasierako bileren datak honako hauek dituzue: 
HH4  Urriak 5, astelehena. 
HH5  Urriak 7, asteazkena. 
Bileretan zaintza zerbitzua eskainiko da. 
Bilerak, ikasleen gelatan egingo ditugu, 16:45etan. Bileretan 
azalduko den informazioaren txostena aurrez helaraziko 
zaizue. 

 

 

Baso eskola 

Jakinarazi nahi dizuegu, hemendik aurrera, Haur Hezkuntzako 
ikasle bakoitzak bere baso-eskolako jantzia ekarri beharko duela 
ikastolara. Jantzi hauen mantenua eta kudeaketa orokorra 
bideratzea zaila denez (jantzi asko daude garbigailuan 
garbitzearen ondorioz hondatuta), norberak berea ekartzearen 
aldeko erabakia hartu dugu. 

Era berean, jakin  egoera oso onean dauden jantzi osoak eta pieza solteak 
(berokiak zein galtzak) baditugula ikastolan. Berrerabilpena sustatzeko asmoz, prezio 
onean (pieza solteak 8€ eta jantzi osoa 15€ ) erosteko aukera eskainiko dugu. 

●​ Familiaren batek jantzi hauetakoren bat prezio oso onean erosi eta 
berrerabili nahiko balu, tutoreari adierazi beharko dio (urriaren 16 arte) zer 
behar duen eta zein  neurri erabiltzen duen haurrak. 

●​ Jasotako eskaera guztiei erantzuteko eta materiala modu egokian 
banatzeko, zozketa bat egingo da (urriaren 19an) eskatzaileen artean. 
Egokitzen zaizkien familiek, jantzia erosteko aukera izango dute. 

Edozein zalantza izanez gero, hitz egin lasai tutorearekin. 

 

 

HAUR HEZKUNTZA 



LEHEN HEZKUNTZA 

 

Irteera LH3 eta LH4 
 
Datorren ostiralean, urriak 9, egun osoko irteera egingo dugu 
Txuri Urdinera LH3 eta LH4koek,  batera.  
Hona hemen eguneko xehetasunak:  
● Eraman beharrekoa:  
      - Hamaiketakoa, bazkaria eta ura. 
      - Aldatzeko arropa.  
      - Eskularruak 
● Topagunea: Goizeko 9:00etan, Usurbilgo tren geltokian (bertan irakasleak egongo 
dira taldearen zain). 16:30ean Ikastolan jaso beharko dira.  
● Zaintzako eta autobuseko ikasleak: Ikastolan egongo dira zain irakasleak eta 
beraiekin jaitsiko dira.  
● Garrantzitsua: Ez ahaztu Mugi txartela eramatea!   
 
 
 

BIGARREN HEZKUNTZA 

 

Ez dago informaziorik. 

 


